
(ಅಥ ವಿಷ್ಣುರ್ನವಾಂಭೋದಗಂಭೀರಧ್ವನಿರಭ್ಯಧಾತ್ .

ವಾಚಃ ಕೃತಾರ್ಥಯನ್ಭೂಯಃ ಶುಕ್ಲಾಃ ಶಂಕರಕೀರ್ತ್ತನೈಃ ..
ವಿಷ್ಣುರುವಾಚ)

ಜಯ ತ್ರಿಭುವನಾಧೀಶ ಜಯ ಗಂಗಾಧರ ಪ್ರಭೋ .

ಜಯ ನಾಥ ವಿರೂಪಾಕ್ಷ ಜಯ ಚಂದ್ರಾರ್ದ್ಧಶೇಖರ .. 1..

ಅವ್ಯಾಜಮಮಿತಂ ಶಂಭೋ ಕಾರುಣ್ಯಂ ತವ ವರ್ದ್ಧತೇ .

ಯೇನ ನಿರ್ಧೂತಮಖಿಲಂ ಭಕ್ತೇಷು ಜ್ಞಾನಮಾಹಿತಂ .. 2..

ಪಾಲನಂ ಸರ್ವವಿದ್ಯಾನಾಂ ಪ್ರಾಪಣಂ ಭೂತಿಸಂಚಯೈಃ .
ಪುರಾಣಂ ಚ ಸಪುತ್ರಾಣಾಂ ಪಿತುರೇವ ಪ್ರವರ್ಧನಂ .. 3..

ಶತಾನಾಮಪಿಮೂರ್ತೀನಾಮೇಕಾಮಪಿ ನವೈಃ ಸ್ತವೈಃ .
ಸ್ತೋತುಂ ನ ಶಕ್ನುಮೇಶಾನ ಸಮವಾಯಸ್ತು ಕಿಂ ಪುನಃ .. 4..
ತ್ವಮೇವ ತ್ವಾಮಲಂ ವೇತ್ತುಂ ಯದಿ ವಾ ತ್ವತ್ಪ್ರಸಾದತಃ .
ಭ್ರಮರಃ ಕೀಟಮಾಕೃಷ್ಯ ಸ್ವಾತ್ಮಾನಂ ಕಿಂ ನ ಚಾನಯೇತ್ .. 5..

ದೇವಾಸ್ತ್ವದಂಶಸಂಭೂತಿಪ್ರಭವೋ ನ ಭವಂತಿ ಕಿಂ .

ಅಪ್ಯಾಯಸ್ಯಾಗ್ನಿಕೀಲಸ್ಯ ದಾಹೇ ಶಕ್ತಿರ್ನ ಕಿಂ ಭವೇತ್ .. 6..

ದೇಶಕಾಲಕ್ರಿಯಾಯೋಗಾದ್ಯಥಾಗ್ನೇರ್ಭೇದಸಂಭವಃ .
ತಥಾ ವಿಷಯಭೇದೇನ ತ್ವಮೇಕೋಽಪಿ ವಿಭಿದ್ಯಸೇ .. 7..

ಅನುಗ್ರಹಪರೋ ದೇವ ಮೂರ್ತಿಂ ದರ್ಶಯ ಶಂಕರ .

ಆವಯೋರಖಿಲಾಧಾರ ನಯನಾನಂದದಾಯಿನೀಂ .. 8..

ಇತಿ ಶ್ರೀಸ್ಕಂದಪುರಾಣೇ ಮಾಹೇಶ್ವರಖಂಡೇ ಅರುಣಾಚಲಮಾಹಾತ್ಮ್ಯೇ
ಪೂರ್ವಾರ್ಧೇ
ದ್ವಿತೀಯಾಧ್ಯಾಯಾಂತರ್ಗತಂ ವಿಷ್ಣುಕೃತಂ ಶಿವಸ್ತೋತ್ರಂ ಸಮಾಪ್ತಂ .

ಸ್ಕಂದಪುರಾಣ . ಮಾಹೇಶ್ವರಖಂಡ . ಅರುಣಾಖಂಡ . ಪೂರ್ವಖಂಡ . ಅಧ್ಯಾಯ

